ԱՄՓՈՓԱԹԵՐԹ
«Գերակա ոլորտում իրականացվող ներդրումային ծրագրի շրջանակներում ներմուծված (ներմուծվող) տեխնոլոգիական սարքավորումները, դրանց բաղկացուցիչ ու համալրող մասերը, հումքը և (կամ) նյութերը ներմուծման մաքսատուրքից ազատման արտոնությունից օգտվելու համար «ԱՐԻԿՈ-ԳՈՌ» փակ բաժնետիրական ընկերության կողմից ներկայացված հայտը բավարարելու և արտոնությունը կիրառելու մասին» Հայաստանի Հանրապետության կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1
	ՀՀ ֆինանսների նախարարություն
2019-08-14, 01/2-1/13436-2019
	Վերոնշյալ գրության համաձայն՝ 2015 թվականի մայիսի 20-ին Ընկերու​թյան կողմից ներ​մուծ​​վել է թղթի արտադրության հումք՝ ցելյուլոզա: ՀՀ մշակույթի նախա​րա​րու​թյան կող​մից տրված՝ կրթական, գիտական և մշակութային բնույթի նյութերի ներմուծման արտոնու​թյուն​ների շրջանակում ներմուծման տեղեկանքի հիման վրա վերոնշյալ ապրանք​ները ներ​մուծ​վել են առանց մաքսատուրքերի վճարման: Արտադրության դադարեցման պատ​ճառով մինչ այժմ դրանք չեն վերամշակվել:

Ներկա փուլում անհրաժեշտություն է առաջացել վերամշակման նպատակով հումքը տեղափոխել Բելառուսի Հանրապետություն: Բելառուսի Հանրապետությունում վերամշակ​ված հումքը հետագայում նախա​տեսվում է տեղափոխել Հայաստանի Հանրապետություն՝ որպես կազմի թուղթ:

Վերոնշյալ գրության համաձայն՝ խնդրո առարկա հարցի կապակցությամբ Ընկերու​թյունը դիմել է ՀՀ պետական եկամուտների կոմիտե, որտեղից հայտնել են, որ արտոնու​թյուն​ների կիրառմամբ ներմուծված ապրանքների արտահանումը ԵԱՏՄ այլ անդամ երկր​ներ թույլատրվում է միայն Եվրա​սիական տնտեսական միության միասնական մաք​սային սակագնի դրույքա​չափով հաշվար​կ​ված ներմուծման մաքսա​տուրքերի գումար​ների և Հայաս​​տանի Հանրա​պետու​թյան տա​րածք ներմուծման ժամանակ վճարված ներ​մուծ​ման մաք​սա​տուրքերի գու​մար​ների տարբե​րու​թյան վճարման դեպքում:

Հաշվի առնելով վերոգրյալը՝ Ընկերությունը հայտ է ներկայացրել գերակա ոլոր​​տում իրա​​​​կա​նացվող ներդրու​մային ծրագրի շրջանակում ներ​մուծ​վող տեխնո​լո​գիական սար​քա​​վո​​րում​ները, դրանց բաղկա​ցուցիչ ու համալրող մասերը, հումքը և նյու​թերը ներ​մուծ​​ման մաք​​​​սատուրքից ազատելու արտոնու​​թյուն ստանալու նպատակով:

Վերոգրյալի կապակցությամբ, հայտնում ենք, որ ներկայացված գրությունից անհաս​կա​նալի է Ընկերության կողմից արտոնություն ստանալու հայտի ներկայացումը՝ հաշվի առնե​լով ներքոնշյալ նկատառումները.

1) եթե նախատեսվում է ապրանքներն օգտագործել Հայաստանի Հանրա​պետու​թյու​նում, ապա վերոնշյալ գրության համաձայն՝ համապատասխան ապրանքներն արդեն իսկ ներ​​մուծվել են Հայաստանի Հանրապետություն՝ ներմուծման մաքսատուրքի արտոնու​թյուն​նե​րով (կրթական, գիտական և մշակութային բնույթի նյութերի ներմուծման արտոնու​թյուն​ների նպատակային նշանակության շրջանակում),

2) եթե նախատեսվում է ապրանքները տեղափոխել և վերամշակել Բելառուսի Հանրա​պե​տությունում, ապա հայտնում ենք, որ ՀՀ կառավարության 2015 թվականի սեպտեմբերի 17-ի թիվ 1118-Ն որոշ​ման 1-ին կետի համաձայն՝ ներմուծման մաքսատուրքի արտոնու​թյուն​ներ կարող են տրա​մադրվել բացառապես ՀՀ տարածքում օգտագործելու համար նախա​տես​​ված՝ գերակա ոլորտում իրականացվող ներդրումային ծրագրի շրջանակներում ներմուծ​վող տեխնո​լոգիա​կան սարքավորումների, դրանց բաղկացուցիչ ու համալրող մասերի, հումքի և նյութերի ներմուծման դեպքում,

3) բացի այդ, վերոնշյալ ապրանքները համարվում են պայմանականորեն բաց թողն​ված ապրանքներ, քանի որ ԵԱՏՄ մաքսային օրենսգրքի 126-րդ հոդվածի համաձայն՝ պայ​մա​​նա​կանորեն բաց թողն​ված են համարվում «Բաց թողում՝ ներքին սպառման համար» մաք​սային ընթա​​ցա​կարգով ձևակերպվող ապրանքները, որոնց նկատմամաբ կիրառվել են ներ​մուծ​ման մաքսա​տուր​քերի, հարկերի վճարման համար սահմանված արտոնություններ, որոնք զուգակցված են այդ ապրանքների օգտագործման և (կամ) տնօրինման հետ կապ​ված սահմանա​փակում​ներով: Միաժամանակ, նույն հոդվածի 4-րդ մասի համաձայն՝ պայ​մա​նա​կանորեն բաց թողնված ապրանքները կարող են օգտագործվել միայն այն անդամ պետու​​թյան տարածքում, որի մաքսային մարմինն իրականացրել է դրանց բացթողումը, եթե ԵԱՏՄ շրջանակներում միջազգային պայմանագրերով կամ ԵԱՏՄ-ին անդամակցելու մասին միջազ​գային պայմանագրերով այլ բան սահմանված չէ:

Միաժամանակ, նույն հոդվածի 7-րդ մասի համաձայն՝ պայմանականորեն բաց թողն​ված ապրանքները ձեռք են բերում ԵԱՏՄ ապրանքների կարգավիճակ նաև այն բանից հետո, երբ կատարվել է ներմուծման մաքսատուրքերը վճարելու պարտավորությունը, և (կամ) դրանք գանձվել են ԵԱՏՄ միասնական մաքսային սակագնով սահմանված ներմուծ​ման մաքսա​տուրքերի դրույքաչափերով հաշվարկված ներմուծման մաքսատուրքերի գումար​​​​ների և ապրանքների բացթողման ժամանակ վճարված ներմուծման մաքսատուր​քերի գումար​ների տարբերության չափով:

Հաշվի առնելով վերոգրյալը՝ հայտնում ենք, որ ՀՀ կառավարության 2015 թվականի սեպ​տեմբերի 17-ի թիվ 1118-Ն որոշման համաձայն արտոնություններ ստանալու դեպքում խնդրո առարկա ապրանքները պետք է օգտագործվեն բացառապես ՀՀ տարածքում, իսկ վերո​նշյալ որոշման համաձայն արտոնություն չստանալու դեպքում այդ ապրանքները կարող են տեղափոխվել ԵԱՏՄ անդամ պետությունների տարածք ԵԱՏՄ ապրանքի կար​գա​վի​​ճակ ստանալուց հետո:


	Ընդունվել է:
	Կատարվել են համապատասխան փոփոխություններ:

	2
	ՀՀ պետական եկամուտների կոմիտե
2019-08-15, 01/3-2/47450-2019
	Որոշման հավելվածով հաստատված՝ Ձև N2-ով հաստատվող՝ գերակա ոլորտում ներդրումային ծրագրի շրջանակներում ներմուծված (ներմուծվող) տեխնոլոգիական սարքավորումների, դրանց բաղկացուցիչ ու համալրող մասերի և (կամ) հումքի ու նյութերի ցանկի 6-րդ տողում նշված ապրանքի ծածկագիրն անհրաժեշտ է համապա​տասխանեցնել Եվրասիական տնտեսական հանձնաժողովի խորհրդի 2012 թվականի հուլիսի 16-ի թիվ 54 որոշմամբ հաստատված` արտաքին տնտեսական գործունեության միասնական ապրանքային անվանացանկով սահմանված ծածկագրերին:

Միաժամանակ, անհրաժեշտ է ուղղել նույն ցանկի 1-ին սյունակի համարա​կալումը:

Ինչ վերաբերում է «Արիկո-Գոռ» ՓԲԸ գրությամբ ներկայացված՝ նախկինում արտոնությամբ ներմուծված ապրանքների նկատմամբ արտոնության կիրառմանը, ապա հայտնում ենք, որ ընկերության կողմից ներկայացված տեղեկատվության համա​ձայն՝ նախկինում խնդրո առարկա ապրանքներն արդեն իսկ ներմուծվել են «Բացթողում՝ ներքին սպառման համար» մաքսային ընթացակարգով՝ ՀՀ կառավա​րության «Առանց ներմուծման մաքսատուրքի վճարման «կրթական, գիտական և մշակութային բնույթի նյութերի ներմուծման մասին» 1950 թվականի նոյեմբերի 22-ի համաձայնագրի անդամ երկրներից Հայաստանի Հանրապետության տարածք կրթա​կան, գիտական և մշակութային բնույթի ապրանքների ներմուծումը կանոնակարգելու մասին» 05.02.2015թ. N112-Ն որոշմամբ նախատեսված արտոնության շրջանակներում: Նշվածի վերաբերյալ հայտնում ենք, որ «Հայաստանի Հանրապետության՝ «Եվրասիա​կան տնտեսական միության մասին» 2014 թվականի մայիսի 29-ի պայմանագրին միանալու մասին» 10.10.2014թ. պայմանագրի (այսուհետ՝ Պայմանագիր) 3-րդ հավել​վածի 41-րդ կետի 1-ին ենթակետի համաձայն՝ Հայաստանի Հանրապետության կողմից տրամադրված՝ ներմուծման մաքսատուրքերի վճարման արտոնությունները կիրառվում են Հայաստանի Հանրապե​տության այն միջազգային պայմանագրերի շրջանակ​ներում, որոնք կնքվել են մինչև 2015 թվականի հունվարի 1-ը (այդ թվում՝ այդ միջազգային պայմանագրերի շրջա​նակներում իրականացվող ծրագրերի՝ 2015 թվականի հունվարի 1-ից հետո իրագործման դեպքում)` նշված միջազգային պայմանագրերին համապատասխան: Պայմա​նագրի 3-րդ հավելվածի 45-րդ կետի համաձայն՝ Հայաստանի Հանրապե​տությունը պետք է ապահովի նույն հավելվածի 41-րդ, 43-րդ և 44-րդ կետերում նշված սակագնային արտոնությունների կիրառմամբ ներմուծված ապրանքների օգտա​գործումը միայն իր տարածքի սահմաններում և պետք է քայլեր ձեռնարկի Եվրասիական տնտեսական միության այլ անդամ պետությունների տարածքներ նման ապրանքների արտահանումը չթույլատրելու համար` առանց Եվրասիական տնտեսա​կան միության միասնական մաքսային սակագների դրույքաչափերով հաշվարկված ներմուծման մաքսատուրքերի գումարների և Հայաստանի Հանրապետության տարածք ներմուծման ժամանակ վճարված ներմուծ​ման մաքսատուրքերի գումարների տարբե​րության վճարման: Միաժամանակ, վերը նշված մաքսատուրքերի գումարների տարբե​րությունից ազատ​ման հնարա​վորություն գործող օրենսդրությամբ սահմանված չէ:

Հարկ է նշել նաև, որ վերը նշված կարգավորումների առկայության հետ մեկտեղ, ՀՀ կառավարության «Գերակա ոլորտում իրականացվող ներդրումային ծրագրի շրջանակներում ներմուծվող տեխնոլոգիական սարքավորում​ները, դրանց բաղկացուցիչ ու համալրող մասերը, հումքը և նյութերը ներմուծման մաքսատուրքից ազատելու արտոնության կիրառման համար անհրաժեշտ պայման​ները հաստատելու և լիազոր մարմին ճանաչելու մասին» 17.09.2015թ. N 1118-Ն որոշման համաձայն՝ համապատասխան արտոնության տրամադրման պայման է հանդիսանում ներդրու​մային ծրագրի շրջանակներում ներմուծված (ներմուծվող) տեխնոլոգիական սարքա​վորումների, դրանց բաղկացուցիչ ու համալրող մասերի և (կամ) հումքի ու նյութերի՝ բացառապես Հայաստանի Հանրապետության տարածքում կիրառելը, ինչը չի պահ​պան​վում ընկերության կողմից ներկայացված գրությամբ նշված դեպքում:


	Ընդունվել է:
	Կատարվել են համապատասխան փոփոխություններ:

